
Gwybodaeth a Chanllawiau ar gwblhau eich Cais

Lwfans Gofal Plant

Ni allwch ond gwneud cais am y Lwfans Gofal Plant os ydych wedi gwneud cais yn
gyntaf ar gyfer y Lwfans Dibynyddion drwy eich cyfrif BOSS ar-lein.

Gall myfyrwyr sy’n derbyn Bwrsariaeth Myfyrwyr GIG Cymru, neu a fydd yn gwneud cais
amdano, hefyd wneud cais am gymorth ariannol ychwanegol os oes rhaid iddynt dalu am ofal
plant cofrestredig tra’u bod yn mynychu eu cwrs. Y bwriad yw y bydd y Iwfans yn ddull
ychwanegol o’ch cynorthwyo a chostau gofal plant, ond ni fydd yn talu’ch costau i gyd.

Mae'r Lwfans Gofal Plant yn cael ei brosesu y tu allan i system ar-lein BOSS. Yn adran Lwfans
Dibynyddion eich prif gais am fwrsariaeth, gofynnir cwestiynau i chi am eich plentyn / plant
dibynnol ac yna gofynnir ichi a hoffech wneud cais am Lwfans Gofal Plant. Os byddwch yn
ateb 'ydw' i hyn, bydd adran yn agor yn system BOSS a bydd angen manylion am eich
darparwr/wyr gofal plant.

Unwaith y byddwch yn cyflwyno eich cais BOSS, bydd angen i chi lawrlwytho ac argraffu
'Ffurflen CC1 Ffurflen Gais am y Lwfans Gofal Plant’ ar gyfer y cyfnod dyfarnu/blwyddyn

academaidd berthnasol.

Mae angen cyflwyno ceisiadau cyn gynted a phosibl gan na allwn 6l-ddyddio am fwy na 4
wythnos ar 6l derbyn Ffurflen Gais CC1.

Cliciwch ar Ffurflenni Gofal Plant a fydd yn mynd a chi i'n tudalen Ffurflenni ar ein Gwefan.
Sicrhewch eich bod yn clicio ar y garfan gywir.

Mae angen i chi gwblhau’r ffurflen hon a rhaid i‘ch darparwr gofal plant ei llofnodi. Gweler yr
Wybodaeth a’r Canllawiau i'ch cynorthwyo wrth i chi gwblhau eich Cais am Gymorth gyda
Chostau Gofal Plant. Os oes gennych fwy nag un darparwr gofal plant, bydd angen i chi lenwi
ffurflen wahanol ar gyfer pob darparwr.

A fyddech cystal &'i dychwelyd i'r cyfeiriad ym Mhont-y-pwl ynghyd a thaflen glawr y gallwch
ei chael o'ch cyfrif BOSS ar-lein. Os na fyddwch yn anfon y daflen glawr, ni fyddwn yn gallu
prosesu'r ffurflen.

